
Stqarrija ghall-Istampa

ll-Lussemburgu, il-31 ta’ Awwissu 2017

Il-Fond fiduéjarju ghar-Repubblika Centru-Afrikana kiseb “rizultati
pozittivi”, jghidu I-Awdituri tal-UE

Rapport gdid li nhareg mill-Qorti Ewropea tal-Awdituri jghid li I-ewwel fond fidu¢jarju tal-UE li
gatt twaqqaf fl-Afrika jista’ jitgies li kiseb “rizultati pozittivi”. ll-Fond fidu¢jarju Békou tal-UE
ghar-Repubblika Centru-Afrikana attira I-ghajnuna, u I-bi¢¢a I-kbira mill-progetti tieghu taw |-
outputs li kienu mistennija minnhom, ghalkemm ma tantx tfacéaw donaturi addizzjonali. II-
fond jipprovdi wkoll vizibbilta akbar lill-UE fir-regjun, jghidu lI-awdituri.

[I-Fond fiduéjarju Békou, li tnieda f'Lulju 2014, kien l-ewwel wiehed ta’ dan it-tip li kien
immaniggjat mill-kummissjoni Ewropea. ld-donaturi tieghu huma I-UE, Franza, il-Germanja, in-
Netherlands, I-Italja u I-lzvizzera, li impenjaw lilhom infushom li jaghtu total ta’ EUR 146 miljun
biex jappoggaw il-hrug tar-Repubblika Centru-Afrikana mill-krizi u r-rikostruzzjoni taghha.

L-awdituri ezaminaw jekk I-istabbiliment tal-fond kienx iggustifikat, jekk kienx ged jigi mmaniggjat
tajjeb u jekk kienx ged jilhaq l-objettivi tieghu. Huma sabu li d-decizjoni li jitwaqqaf il-fond kif
ukoll it-tfassil tieghu kienu adatti, ghalkemm la saret valutazzjoni formali tal-ghazla tal-istrument
ta’ finanzjament u lanqas analizi komprensiva tal-htigijiet. ll-gestjoni tal-fond ghadha ma lahgitx
il-potenzjal kollu taghha, jghidu l-awdituri. Filwaqt li attira I-ghajnuna u I-bicca I-kbira mill-
progetti taw l-outputs li kienu mistennija minnhom, huwa kellu biss influwenza limitata fuq il-
koordinazzjoni fost il-partijiet interessati. Hemm lok biex isir titjib fil-proceduri tieghu, u I-
monitoragg u l-evalwazzjoni ghadhom mhumiex zviluppati ghalkollox.

“Békou tfisser tama fil-lingwa Sango tar-Repubblika Centru-Afrikana,” qalet is-Sinjura Bettina
Jakobsen, il-Membru tal-Qorti Ewropea tal-Awdituri responsabbli ghar-rapport. “Nittamaw
ferm li I-fond jista’ jikkontribwixxi ghall-bini ta’ pedamenti ghal futur ahjar ghall-pajjiz.”

Biex ikun jista’ jsir titjib fit-tfassil u I-gestjoni tal-fond Békou u ta’ fondi fiduéjarji ohra tal-UE, I-
awdituri jirrakkomandaw li I-Kkummissjoni Ewropea tizviluppa gwida ulterjuri ghall-ghazla tal-mezz
ta’ ghajnuna u ghall-analizijiet tal-htigijiet, sabiex ikun jista’ jigi ddefinit I-ambitu ta’ intervent tal-
fondi fidug¢jarji. Jenhtieg ukoll li I-Kummissjoni ttejjeb il-koordinazzjoni fost id-donaturi, il-
proceduri tal-ghazla u I-kejl tal-prestazzjoni.

L-iskop ta’ din I-istqarrija ghall-istampa huwa li jinghataw il-messagdgi principali tar-rapport specjali adottat mill-Qorti Ewropea tal-
Awdituri.
Ir-rapport shih jinsab fuq www.eca.europa.eu.

Noti lill-Edituri

Fond fiduéjarju huwa fond li gie stabbilit ghal skop specifiku ta’ zvilupp b’kontribuzzjonijiet
finanzjarji minn donatur wiehed jew aktar, u li ta’ spiss jitwaqqaf b’rispons ghal krizijiet bhal
dizastri naturali jew kunflitti. Mill-2013 'il hawn, il-Kkummissjoni Ewropea kellha |-possibbilta li
twaqqaf “fondi fiduéjarji tal-Unjoni ghal azzjonijiet esterni” biex jintuzaw ghal azzjonijiet ta’
emergenza, ta’ wara l-emergenza jew azzjonijiet tematici.

Ir-Repubblika Centru-Afrikana hija wahda mill-ifgar pajjizi u minn dawk I-anqas zviluppati fid-
dinja, u fl-2016 giet ikklassifikata fl-ahhar post fl-Indici tal-1zvilupp tal-Bniedem mahrug mill-
UNDP. Dan minkejja li ghandha depoziti minerali sinifikanti kif ukoll rizorsi ohra, bhal rizervi tal-
uranju, zejt grezz, deheb, djamanti, kobalt, injam u energija idroelettrika. Il-popolazzjoni taghha
ta’ 4.5 miljun persuna hija mifruxa fuq territorju vast ta’ 623 000 km? (bejn wiehed u iehor id-
dags ta’ Franza u tal-Belgju flimkien). Minn meta kiseb I-indipendenza fl-1960, il-pajjiz esperjenza
kunflitti, governanza fqira, livell gholi ta’ fagar u inugwaljanza, kif ukoll nugqgas ta’ investiment
mis-settur privat. Is-sitwazzjoni issa hija wahda prekarja, b’aktar minn nofs il-popolazzjoni fi
htiega ta’ ghajnuna umanitarja. Madwar 450 000 persuna huma spostati f'pajjizhom u ghadd
simili ta’ persuni harbu lejn pajjizi girien.

Ir-Rapport Specjali Nru 11/2017: “Il-Fond fidu¢jarju Békou tal-UE ghar-Repubblika Centru-
Afrikana: bidu promettenti minkejja xi nugqgasijiet” huwa disponibbli fuq is-sit web tal-QEA,
(eca.europa.eu), bi 23 lingwa tal-UE.



